
Achtung Fertig Abentüür 

 
 

Üsi Schuelreis isch scho gli 
Was mache mir, wo göh mer hi? 

 
Jede hät eh die bescht Idee 

Wett dies und das und alles gseh 
 

Wönd mir uf d’Ritterburg oder lieber scho 
In ä echti Grottä ine go? 

 
Git’s süsch no öpper, wo für Chlättre isch? 

I wetti lieber ine Guetzlifabrigg 
 

Achtung, fertig, Abentüür 
Iistige, bitte, eis, zwei, drüü 

D’Lehrerin rüeft: „Sind ihr da?“ 
Und alli zäme rüefed: „Jaaaa!“ 

 
Achtung, fertig, Abentüür 

Iistige, bitte, eis, zwei, drüü 
Hopp, hopp, is gälbe Poschtauto 

Denn d‘Schuelreis gaht jetzt ändlich los 
 

Achtung, fertig, Abentüür 
 

Was packsch du i din Rucksack dri? 
Will mina isch glaub jetz scho z’chli 

 
Was tuesch dert dri, was nimmsch du mit? 

Dänk alles, dass mä ready isch 
 

E Fläsche Wasser und e Cervelat 
Wenn‘s schiffed, muesch e Pelerine ha 

 
Nei, mini Guetzli sind scho all vertruckt 

Zum Glück hani all Gummibärli scho gschluckt 
 

Refrain 
 

Und immer wieder ghersch dü dr Lehrer, wo ihs seit 
Nid so lüüt, miär sind hiä nid allei 

 
Händer alles? Wartet, bliibet det! 
Letschti Chance, wär uf’s WC sett 

 
Refrain 

 
Achtung, fertig, Abentüür 




